పాత నిబంధన ప్రవక్తలు - మాడ్యుల్ 2 - ఆయన మనకు ప్రవక్తలను అనుగ్రహించాడు - భాగము 2
చర్చా ప్రశ్నలు
ఈ పాఠములో మీకు బాగా నచ్చిన, లేక మీరు ముఖ్యముగా నేర్చుకొనిన విషయము ఏమిటి? మీకు ఎలాంటి ప్రశ్నలు ఉండినవి?
ప్రవక్తలు విమోచన అంశమును గూర్చి మాట్లాడారు, మరియు ప్రతి దేశము నుండి ప్రజలను విమోచించుటకు దేవుడు ఎల్లప్పుడూ ఉద్దేశించాడు అని ఎరిగినవారిగా ఉన్నారు. ఈ బోధన పరిచర్యను గూర్చి మీరు కలిగియున్న అవగాహనను ఎలా ప్రభావితము చేస్తుంది?
మోషేతో నిబంధన నేడు విశ్వాసులను ఏ విధంగా ప్రభావితం చేయాలి?
పాత నిబంధనలో దేవుని పిల్లలకు ఇవ్వబడిన వాగ్దానములు క్రొత్త నిబంధనలో ఎలా నెరవేర్చబడినవి? సంపూర్ణముగా లేఖనమును గూర్చి మీకున్న అభిప్రాయమును ఈ అవగాహన ఎలా ప్రభావితము చేయాలి?
నిబంధన విషయములో రక్షణ యొక్క మూడు భిన్నత్వములు నేటి సంఘమును గూర్చి మీ అవగాహనను ఎలా బలపరచాలి?
ఆశీర్వాదము మరియు శాపము అను నిబంధన హేతువులు నేటి ప్రజలకు ఎలా అనువర్తించబడతాయి?
నిబంధన నమ్మకత్వము మరియు బాధ్యత విషయములో దేవుడు ఎందుకు మరియు ఎలా ప్రజలను పరీక్షిస్తాడు.
ద్వితీ.29:25-28 ప్రకారం, దేవుని ప్రజలు కోపము రేపవచ్చు. ఆధునిక క్రైస్తవులు దేవునికి కోపము పుట్టించు కొన్ని విధానములు ఏవి?
వారి పాపమునకు దేవుడు చూపు సహనము పట్ల క్రైస్తవులు ఎలాంటి మానసిక, జ్ఞానయుక్త, మరియు ప్రవర్తన రూపక ప్రతిస్పందనలను చూపాలి. 
దేవుని ఆశీర్వాదములు ఆయన కనికరము మరియు క్షమాపణ మీద ఆధారపడినవిగాని, మానవ ధన్యత మీద కాదు అని నమ్మకమైన ఇశ్రాయేలీయులకు తెలుసు. ఆధునిక క్రైస్తవులు ఏ విధములుగా దేవుని ఆశీర్వాదములను అన్వేషించుటకు ప్రయత్నిస్తారు? దేవునితో వారి సంబంధము మీద ఇది ఎలాంటి ప్రభావం చూపుతుంది? దేవుని కనికరము మరియు క్షమాపణ మీద ఆధారపడుటకు ఎలాంటి ఆచరణాత్మక అడుగులను వారు తీసుకోవచ్చు?
ఈ అధ్యయనము నుండి మీరు నేర్చుకున్న అత్యంత ప్రాముఖ్యమైన మెళకువ ఏమిటి? ఎందుకని?


సమీక్ష వాక్యము: పాత నిబంధన ప్రవక్తల యొక్క ప్రాధమిక శీర్షిక "ప్రవక్త" అను పదము. అంటే, ముందుగానే చెప్పువాడు లేక ప్రవచించువాడు, ప్రకటించువాడు లేక బోధించువాడు, అలా చేయుటకు దేవుని ద్వారా పిలువబడినవాడు అని అర్థము. వారికి "దాసుడు" అను పేరు కూడా ఉన్నది, అనగా వారు మాట్లాడుతున్నప్పుడు పరలోక సింహాసనమునకు ప్రతినిధులుగా వ్యవహరించారు అని అర్థం.  వారు గొప్ప రాజు పేరిట మాట్లాడారు. ప్రవక్తలను "దీర్ఘదర్శకులు" అని పిలుస్తారు ఎందుకంటే పరలోక ప్రదేశములు చూచే హక్కు వారికి లభించింది. వారు దేవుని మాటలు మాత్రమే వినలేదుగాని, వారు కార్యములు జరుగుటను కూడా చూశారు. పవక్తను "కావలివాడు" అని కూడా పిలుస్తారు, ఎందుకంటే అతడు రాబోవుచున్న నాశనం లేక ఆశీర్వాదములను ముందుగానే గుర్తించి, ప్రజలు సిద్ధపడుటకు అవకాశం ఇచ్చాడు. పాత నిబంధన ప్రవక్తలను "సందేశకుడు" అని పిలుస్తుంది ఎందుకంటే వారు దేవుని యొద్ద నుండి సందేశమును అందుకొని ఆ అత్యవసర సందేశమును దేవుని ప్రజలకు తెలియజేసేవారు. ప్రవక్త "దైవజనుడు" లేక "దేవుని నుండి వచ్చినవాడు" అని కూడా పిలువబడ్డాడు. అనగా, వారిని దేవుడు ఎన్నుకొని పంపాడు, ఆయన నుండి ప్రత్యేకమైన భద్రతను మరియు ఆమోదమును పొందారు. 
సందర్భ పరిశీలన 1: ప్రవక్తల ఆలోచన – తన సంఘములోని యౌవనస్తులు వేస్తున్న నాటికలో జేమ్స్ ఒక ప్రవక్త పాత్రను పోషిస్తున్నాడు. అతడు పాత నిబంధన ప్రవక్త పాత్రను పోషిస్తున్నాడు. "నేను ఎలా నటించాలి?" అని అతడు అడిగాడు. "నేను ప్రవక్తనని ఉత్తమైన రీతిలో ఎలా తెలుపగలను?" నాటిక డైరెక్టర్ అతనితో ఇలా అన్నాడు, "వారు ఎల్లప్పుడూ వింతగా వ్యవహరించేవారు - కాబట్టి ఒక పిచ్చివానిలాగా వ్యవహరిస్తే సరిపోతుంది." అతడు అలానే చేశాడు, అందరూ అతనిని చూసి నవ్వారు.
సందర్భ పరిశీలన 2: ప్రవక్తలు పోషించిన ఒక భూమికను చూచుట - అమేలియ ఒక బైబిలు అధ్యయనములో భాగముగా ఉన్నది. వారు యాకోబు పత్రిక అధ్యయనమును ముగించారు, కాబట్టి తరువాత ఏ పుస్తకము చదవాలో చర్చిస్తున్నారు. ఆమెకు వారి గురించి తెలియదు కాబట్టి వారు పాత నిబంధన ప్రవక్తల గ్రంథములలో ఒకదానిని చదివితే బాగుంటుంది అని చెప్పింది. సమూహ నాయకుడైన బిల్ నిలబడి ఇలా జవాబిచ్చాడు, "చూడండి, ప్రవక్తలు భవిష్యత్ విషయముల మీద దృష్టిపెడతారు, భవిష్యత్తును గూర్చి వర్తమాన సిద్ధాంతములు నాకు పెద్దగా తెలియదు. కాబట్టి మనం మరొక పుస్తకం చదివితే బాగుంటుంది."
సమీక్ష ప్రశ్నలు
జేమ్స్ మరియు బిల్ పాత నిబంధన ప్రవచనమును చిత్రించిన విధానమును మీరు ఎలా విశ్లేషిస్తారు?
మీ సంఘములోని ప్రజలు పాత నిబంధన ప్రవక్తలను మరియు ప్రవచనాలను ఎలా చూస్తారు?
మీరు ఒక ప్రవక్త యొక్క భూమికను ఎలా చూస్తారు? పైన ఇవ్వబడిన సమీక్షను చూడకుండా, పాత నిబంధనలో "ప్రవక్త" అను పదము యొక్క అర్థమును వ్యక్తపరచండి.
మీరు ప్రవక్తలందరి యొక్క బిరుదులును కలుపుచుండగా, వారితో మీరు ఎలా వ్యవహరించాలి అనిపిస్తుంది?  వారి రచనలకు మీరు ఎలా స్పందించాలి?
మీ అధ్యయన సమాజములో దీనిని గూర్చి చర్చించండి. మీరు క్రీస్తుతో ఐక్యపరచబడితిరి కాబట్టి, మీరు ఆయన ప్రవచన స్థానములో కూడా పాలుపంచుకొనుచున్నారు. ఇది విశ్వాసులందరి విషయములో కూడా వాస్తవమైయున్నది, ప్రత్యేకముగా కాపరి పరిచర్య కొరకు పిలువబడిన ప్రజల విషయములో కూడా వాస్తవమైయున్నది.
ఈ క్రిందివారిగా మీ పరిచర్యను మీరు ఏ విశేషమైన విధానములలో చూస్తున్నారు?
0. ప్రవక్తా?
0. దాసుడా?
0. కావలివాడా?
0. సందేశకుడా?
0. దైవజనుడా?
క్రియా అభ్యాసములు
మీ సంఘములో ఇద్దరు సాధారణ విశ్వాసులను ఇంటర్వ్యూ చేసి, ప్రవక్తను గూర్చి వారి అభిప్రాయము ఏమిటో అడగండి. ఫలితాలను మీ అధ్యయన సమాజముతో పంచుకొని, ప్రవక్తలను గూర్చి సంఘము కలిగియున్న అవగాహన మీద అది ఎలాంటి ప్రభావం చూపగలదో చర్చించండి.
ప్రవక్త యొక్క భూమికను అర్థము చేసుకొనుటలో మీ ప్రజలకు సహాయం చేయుటకు సిద్ధపడి ఒక తరగతి బోధించండి.
